                                           Бас ақын
Қазақтың бас ақыны – Абай хакім,
Дүниеде болған емес асқан ақын.
Адалдық пен әділдікті терең толғап
Жақсылыққа бастады қазақ халқын.
Ұлтымыздың ұлы ақыны, данасы,
Біледі оны әрбір қазақ баласы.
Абайдай ғұламалар ғұмыр кешкен
Киелі ғой қазағымның даласы.
Медреседе хат танып, сауат ашқан.
Қазағыма сәуле боп жарық шашқан.
Кемеңгер де киелі ойларымен
Ұрпағына білімнің нұрын шашқан.
Жырлады қыс пен көктем, күз бен жазды.
Ақынның әрбір сөзі жырлы назды.
Сезімге толы әрбір әсем әні
Жаныңды тебірентер сырлы сазды.
 «Абай» деген ұлтымыздың ұраны,
Өлең-жыры – санамыздың шырағы.
Адалдық пен адамдыққа шақырған
Қара сөзі – дана сөздің бұлағы.
Абай – ақын, әділдікті жырлап өткен,
Абай – бақ, ұлтымызға туа біткен.
Абай – дана, Абай – дара халқымда
Даналығы ұрпағына өлмей жеткен.

